
I. [bookmark: _Toc498447651]შესავალი
აღმოსავლეთის პარტნიორობის (EaP) ქვეყნებს შორის თანამშრომლობის გაძლიერება საქართველოს მთავრობის ერთ-ერთ პრიორიტეტულ მიმართულებას წარმოადგენს საქართველოს ევროკავშირთან დაახლოების გზაზე. თანამშრომლობის გაძლიერება მიზნად ისახავს არა მხოლოდ ევროპულ სტანდარტებთან პარტნიორი ქვეყნების დაახლოებას, არამედ ინფორმაციის და გამოცდილების გაზიარებას იმ რეფორმებთან დაკავშირებით, რასაც წევრი ქვეყნები ახორციელებენ ევროინტეგრაციის საერთო მიზნიდან გამომდინარე. 
ამის გათვალისწინებით,  2017 წლის 7 ივლისს ტალინში ევროკავშირისა და აღმოსავლეთის პარტნიორობის იუსტიციისა და შინაგან საქმეთა მინისტერიალზე (JHA), სადაც განხილულ იქნა იუსტიციისა და შინაგან საქმეთა სფეროებში თანამშრომლობის საკითხები და ამ სფეროებში გატარებული რეფორმები, იუსტიციის მინისტრმა საქართველოს სახელით განაცხადა ორი ინიციატივა, კერძოდ: 
1) EaP ქვეყნებს შორის სამოქალაქო და სამეწარმეო საქმეებზე სასამართლო თანამშრომლობის რეგიონული ქსელის შექმნა;
2) EaP ქვეყნებს შორის ყოველწლიური ფორუმის მოწყობა სამართლებრივ რეფორმებთან დაკავშირებით.[footnoteRef:1] [1:  თავდაპირველად ინიცირებული იყო ყოველწლიური კონფერენცია მართლმსაჯულების რეფორმებთან დაკავშირებით, რომელიც შემდგომში ევროკომისიასთან განხილვის დროს უფრო ზოგადი სახელით შეიცვალა - „სამართლებრივი რეფორმების რეგიონული ფორუმი“. ] 

საქართველოს იუსტიციის მინისტრის განცხადებით, რეგიონული ქსელის შექმნა მიზნად ისახავს, უპასუხოს იმ თანამედროვე გამოწვევებს, რომლებიც უკავშირდება სამოქალაქო და სამეწარმეო საკითხებზე სასამართლო პროცესების ყოველდღიურ ზრდას საერთაშორისო მასშტაბით. ქსელი უზრუნველყოფს ამ პროცესებში ჩართული პირებისთვის მართლმსაჯულებაზე ხელმისაწვდომობას, სამართლებრივი ურთიერთდახმარების შესახებ საერთაშორისო ინსტრუმენტების სწორ გამოყენებას, ხელს შეუწყობს სასამართლოებს შორის ურთიერთთანამშრომლობას ქსელის ეროვნული საკონტაქტო პირების საშუალებით და სხვა. 
რაც შეეხება ყოველწლიურ ფორუმს, ის ემსახურება რეგიონული პლატფორმის შექმნას, სადაც მოხდება სამართლებრივი რეფორმების შესახებ გამოცდილების გაზიარება. EaP ქვეყნებს საშუალება ექნებათ, ერთმანეთს გაუზიარონ სხვადასხვა მიმართულებით საკუთარი მიღწევები და გამოწვევები და, ამასთან, ყოველწლიურად მონაცვლეობით უმასპინძლონ რეგიონულ ფორუმს. 
ევროკომისარმა ავრამოპულოსმა, ისევე, როგორც ესტონეთის იუსტიციის მინისტრმა და შეხვედრის სხვა მონაწილეებმა, მათ შორის, უკრაინელმა და სომეხმა კოლეგებმა, დადებითად შეაფასა საქართველოს იუსტიციის მინისტრის ინიციატივები, რაც მინისტერიალის  თავმჯდომარის შემაჯამებელ განცხადებაშიც აისახა.[footnoteRef:2]  [2:  Presidency Statement, Eastern Partnership Justice and Home Affairs Ministers Meeting, Tallinn, 7 July 2017.] 

II. [bookmark: _Toc498447652]სამოქალაქო და სამეწარმეო საქმეებზე სასამართლო თანამშრომლობის რეგიონული ქსელი
რეგიონული ქსელი მიზნად ისახავს სამოქალაქო და სამეწარმეო საქმეებზე აღმოსავლეთის პარტნიორობის ქვეყნებს შორის ეფექტიანი სამართლებრივი თანამშრომლობის გაუმჯობესებას, გამარტივებას და დაჩქარებას, აგრეთვე, უკვე არსებული საერთაშორისო ინტრუმენტების გამოყენების გაუმჯობესებას, ევროპულ სტანდარტებთან ამ მიმართულებით დაახლოებას. 
რეგიონული ქსელის მიზნები თანხვედრაშია ევროკავშირის ქვეყნებს შორის უკვე არსებული მსგავსი ქსელის მიზნებთან (European Judicial Network in Civil and Commercial Matters (EJN)). შესაბამისად, ამ ორი ქსელის მსგავსი მიზნებიდან გამომდინარე, მათი თანამშრომლობა აღმოსავლეთის პარტნიორობის ქვეყნებს მისცემს შესაძლებლობას, მიიღონ რეალური სარგებელი დაუახლოვდნენ ევროკავშირის ქვეყნებში უკვე არსებულ სტანდარტებს და გაიზიარონ გამოცდილება. ევროპის კავშირის აღნიშნულ პლატფორმასთან შეუზღუდავი წვდომა ოპერატიულ დონეზე მესამე სახელმწიფოებს მისცემს შესაძლებლობას, კავშირისგან მიიღონ სასარგებლო შედეგი სამოქალაქო და სამეწარმეო საქმეებზე სასამართლო თანამშრომლობის მხრივ. 

რეგიონული ქსელი, ისევე, როგორც EJN, მოქნილ, არაბიუროკრატიულ სტრუქტურად ჩამოყალიბდება. მისი მიზანი იქნება EaP ქვეყნებს შორის სასამართლო თანამშრომლობის გამარტივება და  სასამართლო გადაწყვეტილებების აღსრულების, სასამართლო მასალების ჩაბარების, მტკიცებულების მოპოვების მიმართულებით განვითარება.

შემოთავაზებული მოდელის მიხედვით, რეგიონული ქსელის შემადგენლობაში შევლენ EaP ქვეყნების მიერ განსაზღვრული საკონტაქტო პირები, სხვა სასამართლო და ადმინისტრაციული ორგანოები, რომელთა კომპეტენციაშიც შედის სამოქალაქო და სამეწარმეო საქმეებზე სამართლებრივი ურთიერთდახმარების გაწევა და რომელთა მონაწილეობაც სასარგებლოდ იქნება მიჩნეული ქსელის წევრი კონკრეტული სახელმწიფოს მიერ.  

ქსელის თითოეული წევრი სახელმწიფოს საკონტაქტო პირებმა უნდა მოაწყონ რეგულარული შეხვედრები სამოქალაქო და სამეწარმეო საქმეებზე სასამართლო თანამშრომლობის საკითხებთან დაკავშირებით გამოცდილებისა და ინფორმაციის გაზიარების მიზნით. კერძოდ, მხარეები ერთმანეთს გაუზიარებენ გამოცდილებას სამოქალაქო და სამეწარმეო საქმეებზე სამართლებრივი ურთიერთდახმარების სფეროში მოქმედი საერთაშორისო ხელშეკრულებების ეფექტიან და პრაქტიკულ იმპლემენტაციაზე, ასევე, მოამზადებენ და განაახლებენ პლატფორმის ვებგვერდზე არსებულ ინფორმაციას და მიიღებენ მონაწილეობას EJN-ის შეხვედრებში. 

რეგიონულმა ქსელმა უნდა ჩამოაყალიბოს წევრ სახელმწიფოებსა და EJN-ს შორის თანამშრომლობის მოდალობები, რათა ხელი შეუწყოს ევროპული სტანდარტების გამოყენებას სამოქალაქო და სამეწარმეო საქმეებზე ტრანსსასაზღვრო სასამართლო თანამშრომლობაში. 

რეგიონული ქსელის ძირითადი მიზნები იქნება:

· სამოქალაქო და სამეწარმეო საქმეებზე მოქალაქეთათვის უცხო ქვეყნის მართლმსაჯულებაზე ხელმისაწვდომობის უზრუნველყოფა;
· რეგიონული ქსელის წევრ სახელმწიფოებს შორის სამოქალაქო და სამეწარმეო საქმეებზე სამართლებრივი ურთიერთდახმარების სფეროში მოქმედი საერთაშორისო ხელშეკრულებების პრაქტიკაში თანმიმდევრული შესრულების უზრუნველყოფა;
· სასამართლოებს შორის თანამშრომლობის ხელშეწყობა ეროვნული საკონტაქტო პირების კავშირის მეშვეობით;
· EJN-თან თანამშრომლობა სამოქალაქო და სამეწარმეო საქმეებზე სასამართლო თანამშრომლობაში ევროპული სტანდარტების დანერგვის მიზნით.

1. [bookmark: _Toc498447653]რეგიონული ქსელის დაფუძნების ეტაპები

1.1. [bookmark: _Toc498447654]ქვეყნებთან კომუნიკაცია და სამართლებრივი საფუძვლები
რეგიონული ქსელის დაფუძნება და EJN-თან თანამშრომლობის დაწყება განხორციელდება ორ ეტაპად: პირველ ეტაპზე რეგიონული ქსელის დაფუძნებისთვის 
· EaP ქვეყნების ცენტრალური ორგანოების (იუსტიციის სამინისტროების) და დიპლომატიური გზების საშუალებით მოხდება ევროკავშირთან და პარტნიორობის წევრ ქვეყნებთან ქსელის შექმნის მოდალობების განხილვა და მოლაპარაკებების წარმოება;
· ამას მოჰყვება პარტნიორობის ქვეყნებს შორის თანამშრომლობის მემორანდუმის[footnoteRef:3] ტექსტის შემუშავება. მემორანდუმში დეტალურად იქნება განხილული ქსელის მიზნები, სტრუქტურა და ფუნქციები;  [3:  ჩვენი შემოთავაზებაა, რეგიონული ქსელი დავაფუძნოთ ერთობლივი მემორანდუმით, თუმცა, არ გამოვრიცხავთ საერთაშორისო ხელშეკრულების ფორმატსაც, რომელიც უფრო ძლიერ სამართლებრივ საფუძველს შექმნის. ორივე ვერსიას განვიხილავთ მოლაპარაკებების დროს.] 

· ტექსტი შესათანხმებლად დაეგზავნება წევრ ქვეყნებს და გაიმართება სამუშაო შეხვედრა მემორანდუმის ტექსტის საბოლოო ვერსიის ჩამოსაყალიბებლად. 
· მას შემდეგ, რაც მემორანდუმი ძალაში შევა EaP ქვეყნებისთვის, რეგიონული ქსელის სამდივნო ჩამოყალიბდება საქართველოში. თითოეული წევრი ქვეყანა დანიშნავს საკონტაქტო პირს სამდივნოში. რეგიონული ქსელის სამდივნოს მანდატი უზრუნველყოფს  ქსელის საკონტაქტო პირებს შორის, ასევე, EJN-თან კოორდინაციას და შეხვედრების ორგანიზებას. სამდივნო შეიმუშავებს ონლაინ პლატფორმას, რომელიც მოიცავს სამართლებრივი ურთიერთდახმარებისა და მართლმსაჯულების ხელმისაწვდომობის უზრუნველყოფისთვის საჭირო ინფორმაციას.
· ქსელის შექმნის დასკვნით ნაწილში სამდივნო შექმნის ონლაინ პლატფორმას, რომელშიც განთავსდება ყველა რელევანტური ინფორმაცია EaP ქვეყნებს შორის სამართლებრივ ურთიერთთანამშრომლობასთან დაკავშირებით.   

1.2. [bookmark: _Toc498447655]რეგიონული ქსელის EJN-თან თანამშრომლობა
· რეგიონული ქსელის სამდივნო (იმ ქვეყნის წარმომადგენლობა, სადაც შიქმნება სამდივნო), EaP-ის წევრი სახელმწიფოების ცენტრალური ორგანოების (იუსტიციის სამინისტროების) წერილობითი კოორდინაციით მოამზადებს EJN-თან თანამშრომლობის შეთავაზების შესახებ  წინადადებას (სადაც მკაფიოდ იქნება ჩამოყალიბებული თანამშრომლობის მიზნები და სახეები) და გაუგზავნის ევროკომისიას, რომელიც მიიღებს ამ საკითხზე გადაწყვეტილებას.[footnoteRef:4] იგი მოიცავს ინფორმაციას ორ ქსელს შორის თანამშრომლობის მიზნებისა და სახეების შესახებ;  [4:  The European Commission operates the secretariat of the Network. The selection of items to be discussed and dealt with in the network is done informally and directly between the Commission and the EJN Contact Points. Information Provided by the EJN-Civil 2014.
] 

· რეგიონული ქსელი და EJN შეთანხმდებიან მოდალობებზე, თუ როგორ გაფორმდება თანამშრომლობა. გარდა ამისა, შემუშავდება და ხელი მოეწერება თანამშრომლობის მემორანდუმს. 
EJN-სგან განსხვავებით, რომელიც ევროკავშირის წევრ 26 ქვეყანას აერთიანებს, რეგიონული ქსელი ერთმანეთთან აკავშირებს 6 ქვეყანას. ქსელში გაერთიანებული სუბიექტების მცირე რიცხვი მომგებიანია და ხელს შეუწყობს გაცილებით მოქნილი, ნაკლებად ბიუროკრატიული მექანიზმის დანერგვას. მიუხედავად სტრუქტურული და ორგანიზაციული სხვაობისა, ორივე რეგიონულ ქსელს აქვს მსგავსი მიზნები, რაც ქმნის მათი ურთიერთთანამშრომლობის ეფექტიან საფუძველს. EJN-ის მთავარი მიზანია, გაამარტივოს ტრანსსასაზღვრო სამართალწარმოება და ამით უზრუნველყოს მართლმსაჯულებაზე ეფექტიანი ხელმისაწვდომობა ევროკავშირის მოქალაქეებისთვის. ანალოგიურად, რეგიონული ქსელი ხელს შეუწყობს ორმხრივი სამართლებრივი ურთიერთადახმარების პროცესს, რაც, პირველ რიგში, სწორედ მოქალაქეების (და არა მარტო მათი) კანონიერი ინტერესების დაცვას მოესახურება. EJN-ის მსგავსად, რეგიონული ქსელი, ძირითადად, იფუნქციონირებს  საკონტაქტო პირების მეშვეობით. მათ დაეკისრებათ სამართლებრივი ურთიერთდახმარების პროცესის ხელშეწყობის ვალდებულება. რეგიონული ქსელის ერთ-ერთი მთავარი ფუქნცია იქნება მოსახლეობის ინფორმირების უზრუნველყოფა უფლებების დაცვის სამართლებრივი მექანიზმების შესახებ, მათ შორის, იმის თაობაზე, თუ როგორ უნდა აწარმოონ საქმე უცხო ქვეყნის სასამართლოში. 

2. [bookmark: _Toc498447656]რეგიონული ქსელის ონლაინ საინფორმაციო ბაზა

რეგიონული ქსელის ონლაინ საინფორმაციო ბაზა საჯაროდ ხელმისაწვდომს გახდის ინფორმაციას წევრი სახელმწიფოების შიდა კანონმდებლობის შესახებ, წევრებს შორის მოქმედი ხელშეკრულებების და სამართალწარმოების პროცედურების შესახებ, განსაკუთრებული აქცენტით მართლმსაჯულების ხელმისაწვდომობაზე. 

3. [bookmark: _Toc498447657]რეგიონული ქსელის სარგებელი

რეგიონული ქსელის შექმნით აღმოსავლეთის პარტნიორობის წევრი ქვეყნებისთვის გაჩნდება შესაძლებლობა, ერთმანეთთან დაამყარონ მჭიდრო კავშირები სამართლებრივი ურთიერთდახმარების ფარგლებში, გაუზიარონ ერთმანეთს ინფორმაცია და გამოცდილება, რაც, პირველ რიგში, ემსახურება ამ ქვეყნის მოქალაქეების ინტერესების დაცვას, რომლებსაც აქვთ ტრანსსასაზღვრო სამართალწარმოება სამოქალაქო და კომერციულ საკითხებზე. ქსელი გაამარტივებს მათთვის საჭირო ინფორმაციის მოძიებას, დააჩქარებს პროცესებს და გაზრდის მართლმსაჯულებაზე ხელმისაწვდომობას ტრანსსასაზღვრო მასშტაბით. ამასთან, ქსელის სახით შეიქმნება შესაძლებლობა ევროკავშირის ანალოგიურ მექანიზმთან − EJN-თან დასაახლოებლად, ამ მიმართულებით ევროპული სტანდარტების და გამოცდილების გასაზიარებლად, რაც, ზოგადად, ხელს შეუწყობს აღმოსავლეთის პარტნიორობის ქვეყნებს ევროინტეგრაციის პროცესში. 

ამასთან, აღსანიშნავია, რომ EJN-ის შეხვედრებში მესამე ქვეყნებს მონაწილეობის უფლება არ აქვთ. მესამე ქვეყანას შეუძლია დაესწროს ამგვარ შეხვედრას, თუ ამის თაობაზე იქნება ევროკომისიის გადაწყვეტილება. დადებითი გადაწყვეტილების შემთხვევაში, მესამე ქვეყანა შეხვედრაში მონაწილეობას მიიღებს დამკვირვებლის სტატუსით, მაშინ, როდესაც რეგიონული ქსელის შექმნის შემთხვევაში ასეთი შეზღუდვა არ იქნება და EaP წევრი ქვეყნების წარმომადგენლობები დაუბრკოლებლად შეძლებენ შეხვედრებში მონაწილეობის მიღებას, გამოცდილების გაზიარებასა და ცოდნის შეძენას სხვადასხვა საკითხზე. 

4. [bookmark: _Toc498447658]განსხვავება HCCH  სპეციალურ კომისიებსა და რეგიონულ ქსელს შორის[footnoteRef:5]  [5:  აღნიშნული საკითხის განმარტების საჭიროება დადგა მოლდოვის მხარის მიერ დასმული საკითხიდან გამომდინარე;] 


საგულისხმოა, რომ რეგიონული ქსელი თავისი შინაარსითა და ფუნქციებით განსხვავდება ჰააგის საერთაშორისო კერძო სამართლის კონფერენციის ფარგლებში შექმნილი სპეციალური კომისიებისაგან, რომლებიც მიზნად ისახავენ სამოქალაქო საქმეებზე სამართლებრივი ურთიერთდახმარების შესახებ კონვენციების პრაქტიკულ იმპლემენტაციასთან დაკავშირებით წევრ სახელმწიფოებს შორის გამოცდილებისა და ცოდნის გაზიარებას. 

აღნიშნული კომისიების შეხვედრები განსხვავებული პერიოდულობით (მაგ.: 2-3 წელიწადში ერთხელ ან წელიწადში ერთხელ) ერთ კონკრეტულ კონვენციასთან დაკავშირებით იმართება ხოლმე.[footnoteRef:6] თუ აღნიშნული კომისიების ფარგლებში ხდება მხოლოდ ერთი რომელიმე კონვენციის პრაქტიკულ გამოყენებაზე გამოცდილების გაზიარება და ისიც მხოლოდ წევრი სახელმწიფოების ცენტრალურ ორგანოებს შორის, რეგიონული ქსელის შემთხვევაში, წევრ სახელმწიფოებს შორის მოხდება არა მხოლოდ ჰააგის კონვენციების გამოყენებაზე გამოცდილების გაზიარება, არამედ EaP ქვეყნებს შორის უკვე მოქმედი ორმხრივი და მრავალმხრივი ინსტრუმენტების გამოყენებაზე გამოცდილების გაზიარებაც საკონტაქტო პირებს შორის (რომლებიც არა მხოლოდ ცენტრალური ორგანოს წარმომადგენლები იქნებიან,  არამედ, მაგალითად, მოსამართლეებიც).  [6:  https://www.hcch.net/en/projects/legislative-projects/judgments/special-commission1 ] 


ასევე, სპეციალური კომისიებისგან განსხვავებით, რეგიონული პლატფორმის ჩამოყალიბების შემთხვევაში, წევრი სახელმწიფოების მოქალაქეები უფრო ეფექტიანად შეძლებენ კონვენციებით გარანტირებული უფლებების გამოყენებას, მათ შორის, რეგიონული ქსელის ფარგლებში შექმნილი ელექტრონული პლატფორმის საშუალებით, რომელშიც განთავსებული იქნება საჭირო ინფორმაცია წევრი სახელმწიფოს მართლმსაჯულებაზე ხელმისაწვდომობის უზრუნველყოფისთვის (მაგალითად, სასამართლო ხარჯებთან დაკავშირებული ინფორმაცია, ინფორმაცია წევრი სახელმწიფოს შიდა კანონმდებლობაზე და სხვ.) .

გარდა ამისა, რეგიონული ქსელის ფარგლებში ხელი შეეწყობა სასამართლოებს შორის თანამშრომლობას საკონტაქტო პირების კავშირის მეშვეობით. მოსამართლეები და სხვა საკონტაქტო პირები მონაწილეობას მიიღებენ EJN-ის შეხვედრებში, მიღებულ გამოცდილებას გამოიყენებენ პრაქტიკაში ევროპული სტანდარტების დასანერგად. ამის ნათელი მაგალითი შესაძლებელია იყოს სხვადასხვა საერთაშორისო ინსტრუმენტის პრაქტიკულ გამოყენებაზე ერთიანი სახელმძღვანელოს შემუშავება, როგორც ამას EJN-ის წევრი სახელმწიფოები აკეთებენ. 

ზემოხსენებულიდან გამომდინარე, ჰააგის საერთაშორისო კერძო სამართლის კონფერენციის ფარგლებში შექმნილ კომისიებში ხდება მხოლოდ ჰააგის კონფერენციის კონვენციების პრაქტიკულ გამოყენებაზე გამოცდილების გაზიარება, მაშინ, როდესაც სამოქალაქო და სამეწარმეო საქმეებზე სამართლებრივი თანამშრომლობის არეალი ბევრად უფრო ფართოა EaP ქვეყნებს შორის გაფორმებული ორმხრივი და მრავალმხრივი ინსტრუმენტების ფარგლებში, რომელთა სწორი და ეფექტიანი გამოყენების მიზანს ემსახურება რეგიონული ქსელის შექმნა.

5. [bookmark: _Toc498447659]ინიციატივის შეფასება და განხორციელებული ღონისძიებები

2017 წლის 7 სექტემბერს ბრიუსელში საქართველოს მისიის წარმომადგენელი შეხვდა ევროკომისიის მართლმსაჯულებისა და მომხარებელთა დაცვის გენერალური დირექტორატის (DG JUST) საერთაშორისო ურთიერთობათა ოფიცრებს, სადაც აღნიშნული ინიციატივა ევროკომისიის წარმომადგენლებმა დადებითად შეაფასეს. ასევე, აღინიშნა, რომ ევროკომისიამ საქართველოს მხარის წინადადება განიხილა სამოქალაქო და კომერციულ საკითხებზე სასამართლო თანამშრომლობის ევროპულ ქსელთანაც (EJN-civil), რომლის წარმომადგენლებმა, ასევე, დადებითად შეაფასეს რეგიონული ქსელის ჩამოყალიბების იდეა. რაც შეეხება მომდევნო ეტაპზე EJN-civil-თან თანამშრომლობას, აღინიშნა, რომ ამაზე საუბარი შესაძლებელი იქნება მხოლოდ რეგიონული ქსელის ჩამოყალიბების შემდეგ, როდესაც ქსელის მუშაობა შეფასდება. ამასთან, ევროკომისიის წარმომადგენლებმა ხაზი გაუსვეს, რომ EJN-civil-თან თანამშრომლობა შესაძლებელია, ძირითადად, ევროკავშირის კანონმდებლობასთან/სტანდარტებთან დაახლოების კონტექსტში.  

ევროკომისიის წარმომადგენლები დაინტერესდნენ, გეგმავს თუ არა ქართული მხარე EJN-თან მუშაობას სისხლის სამართლის საკითხებზე. აღნიშნულ საკითხთან დაკავშირებით ქართული მხარე გამოთქვამს სრულ მზაობას, გავრცელდეს რეგიონული ქსელის სამართლებრივი თანამშრომლობა EJN-თან სისხლისსამართლებრივ საკითხებზეც. ამ მიმართულებით თანამშროლობის გაღრმავებაზე მუშაობა უკვე დაწყებულია ევროკავშირის კიდევ ერთ ორგანოსთან (Eurojust), რომელიც, ასევე, მჭიდროდ თანამშრომლობს EJN-თან სისხლის სამართლებრივ საკითხებზე. ამიტომ რეგიონული ქსელის ჩართვა სისხლის სამართლის მიმართულებით ამ თანამშრომლობაში ყველა მხარისთვის სარგებლიანი იქნება. 

III. [bookmark: _Toc498447660] ყოველწლიური რეგიონული ფორუმი სამართლებრივ რეფორმებზე 
ყოველწლიური ფორუმი აღმოსავლეთის პარტნიორობის წევრი ქვეყნების მონაწილეობით სამართლებრივ სფეროში განხორციელებული რეფორმების შესახებ მიზნად ისახავს  რეგიონული პლატფორმის შექმნას გამოცდილების გაზიარებისა და ინფორმაციის თავისუფალი გაცვლისათვის. ფორუმში მონაწილე ქვეყნებს საშუალება ექნებათ, ერთმანეთს გაუზიარონ ინფორმაცია იმ მიღწევებსა და გამოწვევებზე, რომლებიც კონკრეტული რეფორმის განხორციელების დროს შეხვდათ. 
აღნიშნული ფორუმი ხელს შეუწყობს აღმოსავლეთის პარტნიორობის ქვეყნებს შორის ეფექტიანი თანამშრომლობის გაძლიერებას. ფორუმი წარმოადგენს აღმოსავლეთის პარტნიორობის JHA მინისტერიალის შეხვედრების ერთგვარ გაგრძელებას, ვინაიდან შექმნის მეტად საჭირო შესაძლებლობას, სპეციალისტების მიერ ტექნიკურ დონეზე მოხდეს იმ საკითხების განხილვა და გამოცდილების გაზიარება, რომლებიც მინისტრების მიერ დაისვა JHA შეხვედრების ფარგლებში.  იგი, ასევე, გამოკვეთს მომავალი თანამშრომლობისა და წინსვლის პოტენციურ სფეროებს. 
ფორუმი ჩატარდება ყოველწლიურად და ჩატარების ადგილად განისაზღვრება  პარტნიორობის ქვეყნები, რომლებსაც მონაცვლეობით ყოველწლიურად ექნებათ პრივილეგია, უმასპინძლონ ფორუმს. ფორუმის ფინანსურ ხარჯებს გაიღებენ მასპინძელი ქვეყანა და ევროკავშირი. ამ მიმართულებით  ევროკომისიამ მხარდაჭერის მზაობა უკვე დააფიქსირა. ქართული მხარე, თავის მხრივ, მოხარული იქნება, პირველ ფორუმს უმასპინძლოს საქართველოს დედაქალაქში. 
ფორუმის თემები ყოველწლიურად შეიძლება იცვლებოდეს ან მეორდებოდეს, წევრი ქვეყნების ინტერესებიდან და საჭიროებებიდან გამომდინარე. ამ თემებს შორის შეიძლება იყოს რეფორმები შემდეგ საკითხებთან დაკავშირებით: სასამართლო რეფორმები, მედიაცია, სასამართლოს სპეციალიზებული პალატები საგადასახადო და კომერციული მიმართულებით, კარგი მმართველობა, საჯარო სერვისის ხელმისაწვდომობა, ადამიანის უფლებები (მათ შორის, ქალთა და ბავშვთა უფლებები), მიგრაცია, ორგანიზებულ დანაშაულთან ბრძოლა (მათ შორის, ადამიანის ტრეფიკინგთან, ნარკოტიკებთან, კორუფციასთან, ტერორიზმსა და კიბერდანაშაულთან ბრძოლა), ელექტრონული მმართველობა და მონაცემთა ელექტრონული გაცვლა, მიწის რეგისტრაციის რეფორმა, კერძო საკუთრების და ეკონომიკური საქმიანობის რეგისტრაციის რეფორმა და სხვა.  ასევე, ფორუმის თემად (თემებად) შეიძლება განისაზღვროს JHA მინისტერიალის ფარგლებში წამოჭრილი საკითხებიც, რომლებიც ფორუმის ფარგლებში ტექნიკურ დონეზე განიხილება ექსპერტების მიერ. 

1. [bookmark: _Toc498447661]რეგიონულ ფორუმსა და EaP პლატფორმებს/პანელებს შორის განსხვავება
ევროკომისიამ, როგორც მისი წარმომადგენლის 2017 წლის 7 სექტემბერს საქართველოს საელჩოს წარმომადგენელთან საუბარში, ისე 4-5 ოქტომბერს ბრიუსელში გამართულ აღმოსავლეთის პარტნიორობის მართლმსაჯულების პანელზე გამოსვლისას, დადებითად შეაფასა აღნიშნული ინიციატივაც. თუმცა, ამასთან, აღნიშნა ისიც, რომ ყოველწლიური ფორუმი უნდა გაიმიჯნოს აღმოსავლეთის პარტნიორობის უკვე არსებული პლატფორმებისგან და განისაზღვროს, რა დამატებითი ღირებულება ექნება მას. 
აღმოსავლეთის პარტნიორობა აერთიანებს ევროკავშირის ინსტიტუტებს, ევროკავშირის წევრ ქვეყნებსა და 6 პარტნიორ ქვეყანას. გარდა უწყვეტი პოლიტიკური დიალოგისა, რაც მიმდინარეობს მონაწილეებს შორის, შექმნილია ოთხი ძირითადი თემატური პლატფორმა, რომლებსაც შემუშავებული აქვთ სამუშაო პროგრამა და მიზნები. ეს პლატფორმებია: 
1. დემოკრატია, კარგი მმართველობა და სტაბილურობა; 
2. ეკონომიკური ინტეგრაცია და ევროკავშირის პოლიტიკასთან შესაბამისობის უზრუნველყოფა;
3. ენერგოუსაფრთხოება;
4. ხალხთა შორის კონტაქტები. 
ვინაიდან რეგიონული ფორუმის თემატიკა უფრო ახლოს დგას პირველ პლატფორმასა და მის ქვეშ არსებულ პანელებთან, კომისია დაინტერესდა ფორუმისა და პირველი პლატფორმის განმასხვავებელი ნიშნებით.  
პირველი პლატფორმა მოიცავს ექვს სამუშაო პანელს, სადაც უფრო დეტალურად განიხილება ისეთი თემები, როგორებიცაა: ადმინისტრაციული რეფორმა, ინტეგრირებული საზღვრის მართვა, მართლმსაჯულება, კორუფციის წინააღმდეგ ბრძოლა, მიგრაცია და თავშესაფარი, საერთო უსაფრთხოება და თავდაცვა.
როგორც ზემოთ ჩამოთვლილი საკითხებიდან ჩანს, ფორუმი თემატურად შეიძლება ფარავდეს პირველი პლატფორმის და პანელების ზოგად თემატიკას, თუმცა, ფორუმის დღის წესრიგში შეიძლება დადგეს ისეთი საკითხებიც, რომლებიც ფორუმის ჩატარების დროისთვის არ განხილულა პანელების და პლატფორმების ფორმატში. მაგალითად, პირველი პლატფორმის 2014-17 წლების სამუშაო პროგრამა არ მოიცავს ისეთ სპეციფიკურ თემებს, როგორიც არის: მედიაციის რეფორმა, სასამართლოში სპეციალიზებული პალატების შექმნა, მიწის რეგისტრაციის რეფორმა და სხვ. შესაბამისად, ფორუმი იძლევა იმის შესაძლებლობას, რომ შეავსოს პანელების და პლატფორმების განხილვის მიღმა დარჩენილი სფეროები, ასევე, იმსჯელოს სპეციფიკურ საკითხებსა და რეფორმებზე, რომლებიც არ იყო განხილული  ზემოხსენებულ უფრო ზოგადი ხასიათის შეხვედრებზე. 
ამასთან, გარდა იმისა, რომ ფორუმზე წევრ ქვეყნებს საშუალება ექნებათ, განიხილონ მათ მიერ განხორციელებული ან განსახორციელებელი სამართლებრივი რეფორმები ნებისმიერი მიმართულებით, რაც შეიძლება შედიოდეს ან არ შედიოდეს პლატფორმის თემატიკაში, ფორუმის ფორმატი და სხვა დამატებითი ღირებულებები იძლევა საშუალებას, ჩამოყალიბდეს სრულიად განსხვავებული პლატფორმა განსხვავებული მიზნებით, ვიდრე ეს უკვე არსებობს პანელებისა და პლატფორმების სახით. კერძოდ: 
1. პლატფორმა იკრიბება წელიწადში ორჯერ და მას ესწრებიან მაღალი დონის წარმომადგენლები, რაც შეხვედრებს პოლიტიკურ დატვირთვასაც სძენს. რაც შეეხება პანელების თემატურ შეხვედრებს, ისინი ეწყობა საჭიროებების შესაბამისად და, როგორც წესი, ასეთ შეხვედრებზე წარმოდგენილი არიან ცალკეული სფეროს ექსპერტები. თუმცა, პანელების შეხვედრებს ხშირად ესწრებიან მაღალი დონის წარმომადგენელებიც. 
პანელებისა და პლატფორმისგან განსხვავებით, ფორუმი ჩატარდება ყოველწლიურად, რეგულარულ რეჟიმში, და მასში მონაწილეობას მიიღებენ ძირითადად ექსპერტები (თუმცა ცალკეულ შემთავევებში შესაძლებელია მაღალი თანამდებობის პირების მიწვევაც), რომლებიც უშუალოდ იყვნენ ან არიან ჩართულნი კონკრეტული მიმართულებებით რეფორმების განხორციელებაში. ეს საშუალებას იძლევა, პირველ რიგში, რომ პოლიტიკური კონტექსტისგან თავისუფალ გარემოში მოხდეს ინფორმაციისა და გამოცდილების გაზიარება ცალკეულ მიღწევასა და გამოწვევასთან დაკავშირებით. ასევე, მნიშვნელოვანია აღინიშნოს, რომ ფორუმის ფარგლებში რეფორმატორები თავისუფალ გარემოში გაცვლიან ინფორმაციას, თუ როგორ გადალახეს ესა თუ ის კონკრეტული გამოწვევა, პრობლემა თუ წინააღმდეგობა რეფორმის განხორციელების პროცესში.
2. პლატფორმების და პანელების შეხვედრების თემები წინასწარ არის განსაზღვრული პლატფორმის თავმჯდომარის მიერ, რომელსაც იგი ათანხმებს წევრებს შორის. ყოველწლიური ფორუმის დღის წესრიგში მასპინძელ სახელმწიფოს ექნება პრივილეგია, JHA მინისტერიალზე განხილული საკითხების გარდა, დასვას მისთვის აქტუალური და საინტერესო საკითხები, რომელი მიმართულებითაც სურს, გაიზიაროს სხვა ქვეყნების გამოცდილება, ან პირიქით − სურს, საკუთარი გამოცდილება გაუზიაროს სხვებს. დღის წესრიგი შეთანხმდება EaP სხვა ქვეყნებს შორისაც და საბოლოოდ მასში განსაზღვრული იქნება ყველა ის საკითხი, რაზეც მიმდინარეობს ან განხორციელდა რეფორმები და ამასთან, აქტუალურია ფორუმის ჩატარების დროისთვის. პარტნიორობის ქვეყნებს შორის დღის წესრიგის შეთანხმების შემდეგ დღის წესრიგი რეკომენდაციების გაზიარების მიზნით გაეგზავნება ევროკავშირის მხარესაც.  
3. პლატფორმებს და პანელებს აქვთ განსაზღვრული სამუშაო პროგრამა, მიზნები და ამოცანები, რის მიღწევასაც ისინი ემსახურებიან, იღებენ კონკრეტულ გადაწყვეტილებებს და საბოლოო ჯამში ანგარიში წარედგინება მინისტერიალს. ყოველწლიურ ფორუმს აქვს მხოლოდ ინფორმაციის გაცვლისა და გამოცდილების გაზიარების მიზნები. ფორუმზე არ ხდება გადაწყვეტილებების მიღება და არც მიღწეული შედეგების შესახებ ანგარიშგება. ფორუმზე ექსპერტულ დონეზე წარმოდგენილი პრეზენტაციები მხოლოდ მიზნად ისახავს ინფორმაციის თავისუფალ გაცვლას, მათ შორის, გამოწვევებსა და პრობლემებზე და არა მხოლოდ წარმატებებსა და მიღწევებზე, რათა ახალ საჭიროებებსა და შესაძლებლობებზე დაიგეგმოს შემდგომი ნაბიჯები, განხილულ იქნეს პანელების და პლატფორმების ფორმატში, რაც, თავის მხრივ, გაზრდის მათი მუშაობის ეფექტიანობასაც.  
4. ფორუმის კიდევ ერთ მნიშვნელოვან ღირებულებას წარმოადგენს ისიც, რომ მასპინძელ ქვეყანას შეეძლება რეფორმები მონაწილეებს გააცნოს ადგილზე, თუ როგორ ხორციელდება ისინი პრაქტიკაში. ინფორმაციის ამგვარი სახით გაცვლის შესაძლებლობას არ იძლევა პანელების და პლატფორმების შეხვედრები. 
5. ფორუმი არ უნდა იყოს  განხილული როგორც პანელებისა და პლატფორმებისგან ცალკე მდგომი ინსტიტუტი, ვინაიდან სამუშაო დონეზე ექსპერტებს შორის გამოცდილების ურთიერთგაზიარება და მეტი ინფორმაციის აკუმულაცია გამოკვეთს ახალ საჭიროებებსა და შესაძლებლობებს, რომლებიც, საბოლოო ჯამში, დაეხმარება აღმოსავლეთის პარტნიორობის ქვეყნებს პანელებისა და პლატფორმების ფორმატში დასახული მთავარი მიზნების მიღწევაში. მონაწილეების მიერ ფორუმის დროს წამოჭრილი საკითხები შეიძლება შემდგომში განხილულ იქნეს პლატფორმებისა და პანელების ფარგლებში, სადაც დაისახება მომავალი ნაბიჯები, ევროკავშირის ექსპერტული ან სხვა დახმარების საჭიროების შემთხვევაში, დაიგეგმება შესაბამისი გზები და ა.შ. 
6. ფორუმზე ექსპერტების მიერ კონკრეტულ რეფორმებზე ინფორმაციის გაცვლა საშუალებას მისცემს მონაწილეებს, გაუზიარონ ერთმანეთს ის მასალები და სამუშაო დოკუმენტები, რომლებიც რეფორმებთან დაკავშირებით დამატებით მასალებს მიაწვდის დაინტერესებულ მხარეებს. 
7. ფორუმში მონაწილეობას მიიღებენ ევროკომისის მიერ დასახელებული ექსპერტებიც, რომლებიც ფორუმის მონაწილეებს გაუზიარებენ ევროპულ გამოცდილებას კონკრეტულ განსახილველ საკითხებთან დაკავშირებით. ფორუმში მონაწილეობა საჭიროების მიხედვით შეიძლება მიიღონ CoE-ისა და OSCE-ის მიერ დასახელებულმა ექსპერტებმაც. 
8. აღმოსავლეთის პარტნიორობის ყველა წევრი ქვეყანა ჩაერთვება ფორუმში და პასუხისმგებლობაც უფრო მაღალი იქნება, როდესაც ღონისძიებას მასპინძლობს ერთ-ერთი ქვეყანა. ფორუმის თავმჯდომარეობა მონაცვლეობით გადაეცემა მომავალ მასპინძელ ქვეყანას.  
IV. [bookmark: _Toc498447662]შეფასება და განხორციელებული ღონისძიებები
ბრიუსელში 2017 წლის 4-5 ოქტომბერს აღმოსავლეთის პარტნიორობის მართლმსაჯულების პანელის ფარგლებში აღნიშნული ინიციატივები წარადგინა საქართველოს იუსტიციის სამინისტრომ, რომელსაც საბოლოო ჯამში ჰქონდა დადებითი შეფასება როგორც პარტნიორი ქვეყნებისგან, ისე ევროკავშირის წარმომადგენლებისგან. ევროკავშირის წარმომადგენლების მხრიდან არაფორმალურ საუბრებში იყო შემოთავაზებაც, რომ ინიციატივების განხილვა მოხდეს ყველა პარტნიორ ქვეყანასთან.
ქვემოთ მოცემულია ბრიუსელის შეხვედრის დროს ევროკავშირისა და პარტნიორობის წევრი თითოეული ქვეყნის მიერ დაფიქსირებული პოზიციები ინიციატივებთან დაკავშირებით: 

· მხარს უჭერს ინიციატივებს და ეს შეხვედრაზეც დააფიქსირა; ასევე, მზადაა ფინანსური მხარდაჭერისათვის მას შემდეგ, რაც ქვეყნები შეთანხმდებიან ინიციატივების განხორციელების საჭიროებაზე;
· ფიქრობს, რომ კარგად იქნება გასამიჯნი არსებული პლატფორმებისაგან ყოველწლიური ფორუმი და ამისათვის დამატებითი არგუმენტების მოძიება დასჭირდება ინიციატორ მხარეს; 
· ასევე, გამოითქვა მოსაზრება, ხომ არ განხორციელებულიყო უფრო არსებული პლატფორმების/პანელების მოდიფიკაცია, ვიდრე შექმნილიყო რაღაც ახალი ფორმატი; თუმცა, დამატებითი არგუმენტების შემთხვევაში, მზადაა მხარდაჭერისათვის;
· ქართულ მხარეს შესთავაზა, რომ სახელწოდება შეიცვალოს და მხოლოდ იუსტიციისა და მართლმსაჯულების სფეროს რეფორმებზე (justice reforms) არ მოხდეს კონცენტრირება, რადგან ამგვარად შესაძლებელი გახდება უფრო ფართო თემატიკის დაფარვაც;
· სასამართლოების ქსელთან (judicial network) დაკავშირებით ცალსახად აღინიშნა, რომ მისასალმებელი და სარგებლის მომტანი ინიციატივაა. ევროკავშირს, ასევე, აინტერესებს, აღნიშნული ქსელი თუ მოიცავს სისხლის მიმართულებასაც. საქართველოს იუსტიციის სამინისტროს წარმომადგენლის მიერ აღინიშნა, რომ სისხლის კომპონენტის ინტეგრირება თანდათანობით მოხდება;
· აღინიშნა, რომ როდესაც EJN იქმნებოდა, ევროკავშირის წევრი სახელმწიფოებიც არ ყოფილან ენთუზიაზმით აღსავსენი ამგვარი ქსელის შექმნით, თუმცა, დღეს ჩანს, რამდენად სარგებლის მომტანი და საჭიროა ამგვარი ქსელის არსებობა. ქართულ მხარეს შესთავაზეს ექსპერტული დახმარებაც გამოცდილების გაზიარების კუთხით EaP რეგიონული ქსელის შექმნის პროცესში;
· პირად საუბარში ქართულ მხარეს, ასევე, შესთავაზეს, რომ ინიციატივების განხილვა და სახელმწიფოთა მხარდაჭერაზე მოლაპარაკებები დაიწყოს ასოცირებული ქვეყნებიდან; მათი აზრით, ეს უფრო მარტივი იქნებოდა და შედეგზე უფრო ადრე გავიდოდით;
· პირად საუბარში აღნიშნეს, რომ ევროკავშირი დაეხმარება საქართველოს ინიციატივების გატანაში (მათ შორის, ფინანსურადაც); ოღონდ ცალკეულ ქვეყანასთან მოლაპარაკებები საქართველომ უნდა აწარმოოს და “it’s up to us to convince the EaP countries to implement the initiatives”;
· პირად საუბარში ახსენეს, რომ მოლდოვის პოზიციას არ მოელოდნენ, თუმცა, გამართლება იმ კუთხით მოძებნეს, რომ პოზიციის დამფიქსირებელი პირი არის მისიის თანამშრომელი და დეტალურად ვერ ერკვევა, ინიციატივების განხორციელების შემდგომ რა სარგებელი შეიძლება ნახოს სახელმწიფომ;
· პირად საუბარში რეკომენდაციის სახით აღნიშნეს, რომ უკეთესია, თუ 24 ნოემბრის მინისტერიალამდე ექვსივე ქვეყანასთან ინტენსიურად გვექნება ინიციატივებზე კომუნიკაცია. პოზიტიური ნაბიჯი იქნება, მინისტერიალში მონაწილე ქვეყნებმა იდეას მხარი დაუჭირონ და განხორციელებაზე მზადყოფნა დააფიქსირონ.

· უკრაინის იუსტიციის სამინისტროს წარმომადგენელმა მადლობა გადაუხადა საქართველოს ინიციატივებისათვის. აღნიშნა, რომ ისინი წინასწარ გაეცნენ ქართული მხარის ინიციატივებს, რომლებიც დიპლომატიური არხებით დატრიალდა 2017 წლის სექტემბერში;
· უკრაინა მიესალმება წარმოდგენილ ინიციატივებს და იზიარებს ევროკავშირის პოზიციას ფორუმსა და პანელებს შორის დუბლირებასთან დაკავშირებით;
· უკრაინა მზად არის მოლაპარაკებებისა და დეტალური განხილვისათვის.

· სომხეთის იუსტიციის სამინისტროს წარმომადგენელი მიესალმა ქართული მხარის მიერ წარდგენილ ინიციატივებს; 
· აღნიშნა, რომ საქართველოსთან პოზიტიური გამოცდილება აქვთ სამართლებრივი ფორუმების ორგანიზების კუთხით და ეს პრაქტიკა გვიჩვენებს, რომ პროდუქტიულია;
· მზადყოფნა გამოთქვა სამომავლოდ ინიციატივებზე დისკუსიასა და მოლაპარაკებებთან დაკავშირებით;
· შემოგვთავაზა, რომ 20 ოქტომბერს დაგეგმილი სამართლებრივი ფორუმის ფარგლებშიც ვიმსჯელოთ საქართველოს ინიციატივების თაობაზე;
· 2017 წლის 20 ოქტომბერს იუსტიციის მინისტრების და ექსპერტების დონეზე მოხდა ინიციატივებზე მსჯელობა და სომხეთი გამოთქვამს სრულ მზადყოფნას თანამშრომლობისთვის. 

· აზერბაიჯანული მხარე იდეას მიესალმა, თუმცა, აღნიშნა, რომ მისი განხორციელება ფინანსებთან არის დაკავშირებული და საჭიროებს შიდაუწყებრივ კონსულტაციებს.

· მადლობა გადაუხადა საქართველოს იუსტიციის სამინისტროს დელეგაციას ინიციატივების წარდგენისათვის;
· ინიციატივების მხარდაჭერაში დიდი მონდომება არ გამოუხატავთ;
· აღნიშნეს, რომ ყოველწლიური ფორუმით არ უნდა გადაიფაროს უკვე არსებული EaP პანელები.

· მოლდოვის საგარეო საქმეთა სამინისტროს წარმომადგენელმა აღნიშნა, რომ ინიციატივებს მიესალმებიან და they take the initiatives as a note;
· მეტი არგუმენტაცია იქნება საჭირო, რა დამატებითი ღირებულება ექნება ყოველწლიურ ფორუმს და ინიციატივების განხორციელება რა მხრივ დაეხმარება მათ ევროკავშირთან დაახლოების გზაზე;
· დაინტერესდნენ, რეგიონული ქსელის ფარგლებში თუ განიხილება კონკრეტული საქმეები და იქნება თუ არა სამართლებრივი დახმარების გაწევის შესაძლებლობა. 

საქართველოს იუსტიციის სამინისტროს წარმომადგენელმა განმარტა, რომ „EJN“-ის მსგავსად რეგიონულ ქსელს არ ექნება კონკრეტულ საქმეებზე სამართლებრივი დახმარების გაწევის შესაძლებლობა. სამართლებრივი ურთიერთდახმარების გაწევისათვის არსებობს უკვე დადგენილი კონვენციური საშუალებები. რეგიონული ქსელის მთელი არსი ისაა, რომ ხელი შევუწყოთ ნორმათა გამოყენების ერთგვაროვანი პრაქტიკის ჩამოყალიბებას, გავცვალოთ ინფორმაცია და გამოცდილება სამართლებრივი ურთიერთდახმარების შესახებ ორმხრივი და მრავალმხრივი ხელშეკრულებების გამოყენების თვალსაზრისით. უნდა შეიქმნას ქსელი, რომელიც გაამარტივებს ქვეყნებს შორის კომუნიკაციას გამოცდილებისა და ინფორმაციის გაცვლის სფეროში. 

